
Moshè word gebore. 

Boek Opregte 68:1 EN dit was in daar die tyd dat die 
gees van Elohim op Mirjam, die dogter van Amram, 
die suster van Aäron was, en sy het uitgegaan en het 
geprofeteer oor die huis en gesê: Kyk, ‘n seun sal aan 
ons gebore word van my vader en moeder hierdie 
keer, en hy sal JisraEl red uit die hande van Egipte. 

3 ... het Amram sy vrou, Joggebed, geneem en hy het 
by haar ingegaan en sy het swanger geword.  

4 Teen die einde van sewe maande van haar 
swangerskap het sy ‘n seun gebaar en die hele huis 
was met groot lig gevul, soos die lig van die son en 
maan wanneer hulle skyn.  

5 Toe die vrou sien dat die kind mooi was en goed en 
welgevallig vir die oog, het sy dit drie maande lank in 
‘n binnekamer weggesteek. 

6 In daardie dae het die Egiptenare saamgesweer om 
al die Hebreërs daar te vernietig. 

13 En die vrou het haar gehaas om haar seun weg te 
neem voordat die owerstes kom, en sy het vir hom ‘n 
Ark van biesies gemaak, en sy het haar met slym en 
pik gesmeer en die kind in haar neergelê en haar in die 
riete aan die kant van die rivier geplaas. 

18 En Batia het haar oë opgeslaan na die rivier, en sy 
het die Ark op die water gesien, en haar diensmeisie 
gestuur om haar te gaan haal. 

19 Sy het haar oopgemaak en die kind gesien, en kyk, 
die kind het gehuil, en sy het hom jammer gekry en 
gesê: Dit is een van die kinders van die Hebreërs. 

22 En Farao se dogter het aan haar gesê: Gaan. En die 
jong vrou het gegaan en die kind se moeder geroep.  

23 Farao se dogter het aan Joggebed gesê: Neem 
hierdie kind weg en laat drink hom vir my, en ek sal 
jou jou salaris betaal, twee stukke silwer daagliks. En 
die vrou het die kind geneem en het hom versorg. 

24 Aan die einde van twee jaar, toe die kind begin 
grootword, het sy hom na die dogter van Farao 
gebring, en hy was vir haar soos ‘n seun en sy het hom 
Moshè genoem, want, het sy gesê: Ek het hom uit die 
water getrek. 

Opregte 72:21 In die tyd van die oorlog en die 
beleëring teen Kuwsh, het Moshè uit Egipte 
weggevlug van Farao wat hom wou doodmaak omdat 
hy die Egiptenaar doodgeslaan het. 

22 En Moshè was agtien jaar oud toe hy uit Egipte 
gevlug het van die aangesig van Farao, en hy het 
gevlug en het ontsnap na die laer van Kikiakus, wat op 
daardie tyd besig was om Kuwsh te beleër. 

24 Die koning en vorste en al die vegtende manne het 
Moshè liefgehad, want hy was groot en waardig, sy 
grootheid was soos ‘n adellike leeu, en hy was 
raadgewer van die koning. 

Moshè verag die Kuwshitiese koningin wat vir hom 
gegee is. 

Opregte 73:31 Hulle het die koninklike kroon op sy 
hoof geplaas, en hulle het aan hom as vrou gegee, 
Adonia, die Kuwshitiese koningin, die vrou van 
Kikianus. 

32 Moshè het JaHWeH, die Elohey van sy vaders 
gevrees, sodat hy nie by haar ingegaan het nie, ook 
het hy sy oë nooit op haar gerig nie. 

33 Want Moshè het onthou hoedat Abraham sy 
dienskneg, EliEzer, laat sweer het deur te sê: Jy sal nie 
‘n vrou van die dogters van Kanaän vir my seun Isak 
neem nie. 

34 Ook wat Isak gedoen het toe Jakob gevlug het vir sy 
broer, toe hy hom beveel en gesê het: Jy sal nie ‘n 
vrou neem van die dogters van Kanaän nie, ook nie ‘n 
verbond met enige van die kinders van Gam sluit nie. 

35 Want JaHWeH, onse Elohey het Gam, die seun van 
Noag, en sy kinders en al sy saad, as slawe aan die 
kinders van Sem en die kinders van Jafet, en aan hulle 
saad na hulle as slawe gegee, vir ewig. [Die Boekrol 
van Henog 89:9] 

36 Daarom het Moshè nie sy hart of sy oë gedraai na 
die vrou van Kikianus nie, al die dae wat hy oor Kuwsh 
geheers het. 

37 Moshè het JaHWeH, sy Elohey sy lewe lank 
gevrees. En Moshè het voor die Aangesig van JaHWeH 
gewandel in Waarheid, met sy hele hart en siel. Hy 
het nie afgewyk van die regte Weg al die dae van sy 
lewe nie. Hy het ook nie van die Weg óf na regs óf na 
links afgewyk waarin Abraham, Isak en Jakob 
gewandel het nie. [Psalm 18:30] 

38 Moshè het homself versterk in die koninkryk van 
die kinders van Kuwsh en hy het die kinders van 
Kuwsh gelei met sy gewone wysheid. En Moshè was 
voorspoedig in sy koninkryk. 

Opregte 76:3 In die veertigste jaar van die regering 
van Moshè oor Kuwsh, het Moshè op die koninklike 
troon gesit en Adonia, die koningin, was voor hom, en 
al die edelmanne het om hom gesit.  

4 En Adonia, die koningin, het aan die koning en 
owerstes gesê: Wat het julle die seuns van Kuwsh vir 
so ‘n lang tyd aangedoen?  

5 Julle weet seker dat die veertig jaar wat hierdie man 
oor Kuwsh geheers het, het hy my nooit genader of 
die gode van die seuns van Kuwsh gedien nie. 
[Númeri 12:1; Boekrol van die Opregte 72:37; 76:5] 

 

6 Daarom dan, luister julle kinders van Kuwsh, en laat 
hierdie man nie meer oor julle heers nie omdat hy nie 
van ons vlees is nie. 

